
OEXIIIZEMATA TEPOYXIATE <MISTI* LIBER 1II. 39

prout alias exigeret excessuum qualitas predictorum, set benignitatem et man-
suetudinem cum eis uolumus exercere deuocione debita recognoscant et predicta
que illis scribimus infra sex mensium spatium post monicionem huiusmodi sic
efficaciter studeant adimplere quod exinde diuinam obtinere gratiam uberius
mereantur. Nosque qui huiusmodi negocium cordi non mediocriter gerimus pos-
simus eorum deuocionem merito commendare nec aliud in predictis adhibere
remedium compellamur. Quidquid autem circa hoc duxeritis faciendum et qua-
liter dux et commune predicti se habuerint in predictis nobis per uestras litteras
harum seriem continentes fideliter intimare curetis. Quod si forsan uos ambo hijs
exequetis non potueritis interesse alter uestrum ea nihilominus exequatur.
Datum Pictauio 1111 kalendas Junij pontificatus nostri anno secundo.

Millesimo trecentesimo IX.

In facto infrascripto et ipsius facti noticia dominus dux et Commune Vene-
ciarum plurimum consolantur quod sanctissimus Summus Pontifex et Romana
Ecclesia cognitionem plenam habeant et ueritatem et cognitionem sciant et cul-
pent culpanda et laudanda laudent quod tale est quoniam temporibus anteceden-
tibus longe decursis insula Cretensis Episcopatus et Ecclesie et earum possessio-
num bona et iura occupata fuerunt et erant per hereticos scismaticos rebelles
fidei et Veneciarum hostes, contra quos ciuitas Veneciarum in fauorem defensio-
nem et augmentum fidei et reformationem sue quietis et status intendens uiri-
liter insurrexit et magnis impensis laboribus et expensis umiliter impugnando
tandem ipsam insulam recuperauit et omnes Episcopatus et Ecclesias et earum
possessiones et bona de hostium potestate in libertatem et quietem reduxit. Tunc
autem quia ex tanta hostium multitudine potenti non potuit radicitus extingui
malicia, quin aliqui remanerent, contra quos necessaria erat deffensio continua
que pertinebit ad deffensionem terre tam laicorum quam Episcopatuum et Eccle-
siarum et bonorum ipsarum prouida deliberatione fuit prouisum et statutum ut
millicie cCXXX in ipsa insula constituerentur per quarum millites habendos in
illis deffenderentur recuperata et Episcopatus et Ecclesie et bona earum conser-
uarentur et hostium malicia premeretur. Et quia ad horum millitum et deffenso-
rum ponderi et expensas temporalia bona non superabant nec continuare poterant
sine suffragio multo prouisum fuit prouidentibus et assencientibus etiam pre-
latis et clericis quorum tutella et negocium augebatur quod de quolibet Episco-
patu modo predicto ad fidem et libertatem reducto possessiones darentur et date
fuerunt et deputate certe possessiones ad ipsarum Ecclesiarum tam pium nego-
cium tuendum et prosequendum, que nec sunt occupata per laicos nec in eorum
negocijs si recte conspicitur consumitur set in utilitatibus et negociis Ecclesia-
rum ueraciter applicatur et talli ordine et prouisione necessaria fuit eadem
insula quantum potuit ad fidem et statum et cum utilitate Ecclesiarum reducta
et conseruata et quia eadem Insula sic est per situs disposita quod non posset
totaliter ab hostibus exturpare quando municiones et receptacula hostibus rema-
nerent continua fuit et est necessaria prouisio et deffensio supradicta. Et ut soli-
dius tam pia intencio Venetorum confoueretur adeo jurisdicionem ipsius tocius
insule a marchionibus Montisferati per acquisicionem imperij Romanie factam
per eos et els competentem, commune Veneciarum per pecuniam acquisiuit et
in isto titulo in ipsa jurisdicione consistit.



